Risalah Maklumat Ubat untuk Pen gguna (RiMUP)

PANAMOL SUSPENSION

Paracetamol (250mg/5ml)

Apakah Panamol

Suspension

Panamol Suspension digunakan untuk

melegakan sakit dan demam.

kegunaan

Bagaimana  Panameol Suspension

berfungsi

Paracetamol berfungsi untuk menghalang

penghantaran signal sakit sampai ke

otak. Ia juga bertindak pada otak untuk

mengurangkan demam,

Sebelum Panamol

Suspension

~_Bila tidak boleh mengounakan:

Jangan ambil ubat ini jika:

¢ anda alah kepada paracetamol atau
bahan-bahan lain yang terkandung

dalam produk ini.

menggunakan

- Sebelum menggunakan Panamol

Suspension:

Sila dapatkan nasihat doktor atau ahli

farmasi anda jika anda mengalami

keadaan berikut:

® penyakit hati atau buah pinggang
yang teruk.

*  Penyakit hati alkoholik

¢  Gejala yang berterusan

¢ mengandung, merancang untuk
hamil atau menyusu. Paracetamol
boleh digunakan semasa kehamilan
jika betul-betul diperlukan dengan
menggunakan dos terendah dalam

tempoh paling singkat. Paracetamol
dirembes ke dalam susu ibu.
Maklumat yang tersedia tidak
menghalang penyusuan susu ibu.

~Jika mengambil ubat-ubat lain:
Sila maklumkan kepada doktor anda jika
anda mengambil:
¢ Sebarang ubat-ubatan lain, termasuk
mana-mana ubat yang anda beli
tanpa preskripsi dari farmasi, pasar
raya atau kedai makanan kesihatan.
* Ubat yang boleh mengganggu
Panamol Suspension seperti:
- Alkohol
- Ubat anti-kemurungan
- Ubat untuk mengurangkan muntah:
Metoclopramide,
Domperidone
- Ubat anti-sawan
- Ubat cair darah: Warfarin
- Ubat untuk mengawal kolesterol:
Cholestyramine
- Pil perancang hormon

Cara menggunakan Panamol
Suspension
- Berapa banyak harus dicunakan:
Kanak-kanak (6 - 12 tahun): 5 ml - 10 ml
(1-2 sudu teh)
(1 -5 tahun): 2.5 m! - 5ml

(1/2 — 1 sudu teh)

=Bila perlu digunakan :

*  Untuk diberikan setiap 3 atau 4 kali
sehari atau seperti yang diarahkan
oleh doktor atau ahli farmasi anda.

* Jangan berikan lebih daripada 4 dos
dalam tempoh masa 24 jam.

¢  Biarkan sekurang-kurangnya 4 jam
antara dos

-Berapa lama perlu digunakan :

¢ Gunakan  Panamol Suspension
mengikut  tempoh masa yang
ditetapkan oleh doktor anda.

¢ Jangan berikan ubat ini kepada anak
anda lebih pada 3 hari tanpa
berbincang dengan doktor atau
farmasi anda.

~Jika anda terlupa menggunakan :

Rujuk doktor atau ahli farmasi anda
mengenai perkara yang harus anda
lakukan  sekiranya  anda terlupa
menggunakannya. Ambil dos yang
tertinggal sebaik sahaja anda teringat,
Sekiranya sudah hampir masa untuk dos
seterusnya, abaikan dos yang tertinggal
dan kemudian teruskan mengambil ubat
mengikut jadual seperti biasa. Jangan
ambil dos berganda untuk menggantikan
dos yang tertinggal.

-Jika menggunakannya secarq
berlebihan (terlebih dos) :

Hubungi doktor atau ahli farmasi anda
dengan segera atau pergi ke Jabatan
Kecemasan hospital terdekat, jika dos
berlebihan telah digunakan. Ini perlu
dilakukan walaupun tiada sebarang kesan
keracunan atau rasa tidak selesa. Anda
mungkin memerlukan perhatian
perubatan segera.

Gejala pengambilan paracetamol secara

berlebihan dalam 24 jam pertama ialah

pucat, loya, muntah, gangguan makanan
dan sakit perut. Kerosakan hati yang

ketara boleh terjadi dalam 12 hingga 48

jam pengambilan. Gangguan

metabolisme gula dan terlalu banyak asid
dalam badan mungkin akan berlaku.

Semasa keracunan yang teruk, ia boleh

menyebabkan kerosakan otak dan

kematian. Kegagalan buah pinggang akut
dengan kematian sel, boleh berlaku,

Denyutan jantung yang tidak teratur,

keradangan pankreas dan kematian sel

hati juga telah dilaporkan.

Semasa menggunakan Panamol

Suspension

-Perkara yang perlu dilakukan :

* Guna ubat anda mengikut arahan
doktor.

*  Maklumkan doktor, doktor gigi dan
ahli farmasi bahawa anda sedang
menggunakan Panamol Suspension.

* Beritahu doktor dengan segera jika
anda hamil semasa menggunakan
ubat ini.

* Goncang ubat sehingga
sebelum menggunakannya.

sebati

e Sentiasa gunakan sudu yang
dibekalkan bersama pek.

_Perkara yang tidak boleh dilakukan :

e Jangan berhenti menggunakan ubat
ini kecuali diarahkan oleh doktor
anda.

e Jangan mula mengambil sebarang

ubat baharu tanpa berbincang
dengan doktor atau ahli farmasi
anda.

e Jangan memberi Panamol
Suspension kepada sesiapa,
walaupun  mereka  mempunyai

simptom atau keadaan yang sama
dengan anda.

e Ubat ini mengandungi
PARACETAMOL. Jangan gunakan
dengan produk lain yang
mengandungi paracetamol.

e Jangan terlebih isi sudu.

- Perkara yang perlu diberi perhatian :
Ubat ini boleh menjejaskan keupayaan
anda untuk memandu atau menggunakan
mesin. Jika ubat ini menyebabkan anda
rasa loya pening, letih, atau
menyebabkan anda rasa sakit kepala,
jangan memandu atau menggunakan
mesin dan hubungi doktor anda dengan
segera.

Kesan- kesan sampingan

Seperti ubat-ubatan lain, Panamol
Suspension boleh menyebabkan kesan
sampingan, walaupun bukan semua
orang akan mengalaminya. Jumpa doktor
atau ahli farmasi anda dengan segera jika
anda mengalami sebarang  kesan
sampingan selepas menggunakan ubat
ini.

Kesan sampingan paracetamol jarang
berlaku tetapi Sindrom Stevens-Johnson,
Toxic Epidermal Necrolysis telah
dilaporkan. Terdapat laporan tentang
gangguan darah termasuk platelet dan
sel darah putih rendah dalam darah.

AMARAN ALAHAN UBAT:
Paracetamol boleh menyebabkan reaksi
kulit yang teruk. Gejala-gejalanya
termasuk kemerahan kulit, lepuh atau
ruam. Ini boleh menjadi tanda-tanda

untuk keadaan yang serius. Jika keadaan
ini berlaku, penggunaan harus dihentikan
dan dapatkan perhatian perubatan dengan
segera.

Anda boleh melaporkan sebarang kesan
sampingan atau kesan advers ubat
kepada Pusat Pemantauan Kesan Advers
Ubat Kebangsaan melalui laman web
npra.gov.my [Consumers - Reporting
Side Effects to Medicines (ConSERF) or
Vaccines (AEFI)].

Cara penyimpanan dan pelupusan
Panamol Suspension

- Penyimpanan

Simpan di bawah suhu 30°C di tempat
kering dan jauh daripada cahaya.

Jauhi semua ubat daripada kanak-kanak.

-Pelupusan
Ubat-ubatan tidak harus dilupuskan

melalui air buangan atau sisa isi rumah.
Sila rujuk kepada ahli farmasi anda
mengenai cara yang betul untuk
melupuskan ubat yang tidak diperlukan
lagi. Langkah-langkah  ini  akan
membantu melindungi alam sekitar.

Maklumat lanjut

-Rupa dan warna produk

Ampaian likat yang berwarna oren
dengan bau buah dan rasa manis.

- Bahan-bahan kandungan
-Bahan aktif
Paracetamol

-Bahan tidak aktif

Tutti fruity, sorbitol, propylene glycol,
sugar, purified water, sodium saccharin,
sodium chloride, methyl paraben, propyl
paraben, rhodigel, titanium dioxide,
liquid glucose, silicone  antifoam
emulsion, sunset yellow, gum tragacanth.

-Nombor MAL:
MAL19940171XCZ

Pengilang

Teraputics Sdn. Bhd. (590500-W)

Lot 10 & 11, PERDA Industrial Park,
Lorong IKS Simpang Ampat B, 14100
Simpang Ampat S.P.S. Penang, Malaysia

Pemegang Pendaftaran Produk
Zontron Pharmaceuticals Sdn. Bhd.
(445695-T)

Lot 10 & 11, PERDA Industrial Park,
Lorong IKS Simpang Ampat B, 14100
Simpang Ampat S.P.S. Penang, Malaysia

